
ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ 

ᐃᓕᓐᓂᐊᕐᓯᓐᓈᕐᓂᐅᑉ ᐊᑑᑎᒋᔭᖓ ᐊᒻᒪᓗ ᒪᓕᒐᑦ 

 
ᐊᑑᑎᒋᔭᖓ: 

ᐊᑑᑎᒋᔭᖓ ᐃᓕᓐᓂᐊᕐᓯᓐᓈᕐᓂᐅᑉ “ᓴᐳᒻᒥᓂᖅ ᑐᒃᑐᓂᒃ ᐊᒻᒪᓗ ᓇᔪᒐᖏᓐᓂᒃ” ᑲᑎᑎᑦᓯᒍᑦ ᐃᓄᓐᓂᒃ ᐊᖑᓇᓱᒃᑎᓂᒃ, 
ᓄᓇᖅᑲᑎᒋᔭᐅᔪᓂᒃ, ᐆᒪᔪᓕᕆᓂᕐᒧᑦ ᖃᐅᔨᓴᕐᑎᒻᒪᕆᓐᓂᒃ ᐊᒻᒪᓗ ᐆᒪᔪᕐᓂᒃ ᐊᐅᓚᑦᓯᔨᓂᒃ ᐊᒥᖅᑳᕈᑎᒋᓪᓗᒋᑦ ᐊᒻᓗᒪ 
ᐅᖃᓕᒪᐅᓯᕆᓗᒋᑦ ᐅᓪᓗᓂ ᖃᐅᔨᓴᕐᑎᒻᒪᕇᑦ ᐊᒻᒪᓗ ᐱᐅᓯᑐᖃᒃᑯᑦ ᖃᐅᔨᒪᓃᑦ ᐊᑦᑐᐃᓂᖏᑦ ᐸᒡᕕᓴᒍᑏᑦ ᐱᑕᖃᕐᑎᑕᑦ 
ᐃᓄᐃᑦ ᓄᓇᒥᒃ-ᐊᑐᕐᓂᕐᒧᑦ ᐊᐅᓚᓂᖏᓐᓄᑦ ᓇᐹᕐᑐᖃᖏᑦᑐᒥ ᑐᒃᑐᓂᑦᒃ ᐊᒻᒪᓗ ᐅᖃᐅᑕᐅᔪᑦ ᐊᑐᓕᖁᔭᑦ ᖃᓄᖅ 
ᐊᑑᑎᓕᒻᒥᒃ ᐊᐅᓚᑕᐅᓂᖏᑦ ᐊᒻᒪᓘᓐᓃᑦ ᓴᐳᒻᒥᔭᐅᓂᖏᑦ ᑐᒃᑐᐃᑦ ᓇᔪᒐᖏᑦ ᓄᓇᕗᑦᒥ ᐊᑯᓂᐅᔪᒥᒃ 
ᓄᖒᑦᓯᕙᓪᓕᐊᖏᓪᓗᓂ ᐆᒪᔪᕐᓂᒃ.  ᑐᓴᕋᑦᓴᑦ ᑐᓴᕐᑕᑦ ᐃᓕᓐᓂᐊᕐᓯᓐᓈᕐᓂᕐᒥ ᐊᑐᕐᑕᐅᒍᓐᓇᕐᑐᑦ ᐆᒪᔪᓕᕆᔨᕐᔪᐊᓄᑦ 
ᐃᑲᔪᕐᓗᒋᑦ ᑲᑎᒪᔩᑦ ᑲᒪᑎᓪᓗᖏᑦ ᐊᐅᓚᑕᒥᓐᓂᒃ ᐊᑕᔪᓂᒃ ᐊᐅᓚᑦᓯᓂᕐᒧᑦ ᐊᒻᒪᓗ ᓴᐳᒻᒥᓂᕐᒧᑦ ᑐᒃᑐᓂᒃ ᐊᒻᒪᓗ ᑐᒃᑐᐃᑦ 
ᓇᔪᒐᖏᓐᓂᒃ. 

 
ᐃᓕᓐᓂᐊᕐᓯᓐᓈᕐᓂᕐᒥ ᒪᓕᒐᑦ: 

1. ᐃᓕᓐᓂᐊᕐᓯᓐᓈᕐᓂᖅ ᐋᕿᓱᕐᑕᐅᒪᔪᖅ ᐱᑕᖃᕐᑎᑦᑐᒍ ᐱᕕᑦᓴᖅ ᑕᒪᒃᑯᓄᖓ ᖃᐅᔨᒪᓂᓕᓐᓄᑦ ᐊᒻᒪᓗ 
ᖃᐅᔨᒍᒪᔪᓄᑦ ᑐᒃᑐᓂᒃ ᐊᒥᖅᑳᕈᑎᒋᓗᒋᑦ ᖃᐅᔨᓯᒪᔭᓂ ᐊᒻᒪᓗ ᖃᐅᔨᒪᓂᕐᓂ ᐱᓪᓗᒋᑦ ᐊᑦᑐᐃᓂᖏᑦ 
ᐸᒡᕕᓴᒍᑏᑦ ᐱᑕᖃᕐᑎᑕᑦ ᐃᓄᐃᑦ ᓄᓇᒥᒃ-ᐊᑐᕐᓂᕐᒧᑦ ᐊᐅᓚᓂᖏᓐᓄᑦ ᓇᐹᕐᑐᖃᖏᑦᑐᒥ ᑐᒃᑐᓂᒃ 
ᐊᒻᒪᓗ ᐃᒪᐃᑦᑑᖏᑦᑐᖅ ᑲᑎᑦᑕᕐᕕᐅᔪᖅ ᐊᓚᒃᑲᐅᒪᒐᓱᐊᕐᑐᒋᑦ ᐅᕝᕙᓘᓐᓃᑦ ᐊᑐᕐᑕᐅᑎᓪᓗᒋᑦ ᐊᑐᕐᓂᓕᒻᒥᒃ 
ᐱᖃᑕᑦ / ᐱᓕᕆᒡᕖᑦ / ᑎᒥᐅᔪᑦ ᓂᕈᐊᕐᑕᐅᒪᓂᕐᒧᑦ ᖃᓄᐃᓕᖓᒍᑎᖏᑦ.  ᐊᓯᐊᒍᑦ ᐅᖃᕐᓗᒍ, 
ᐃᓱᒪᒐᓗᐊᕐᑐᒍᑦ ᐊᑐᕐᓂᐊᓂᕐᒥᒃ ᒪᑐᐃᖓᔪᒥᒃ-ᐃᓱᒪᖃᕐᓗᑕ ᐊᒻᒪᓗ ᐱᐅᔪᒥᒃ ᐅᖃᓕᒪᐅᓯᖃᕐᓗᑕ! 

2. ᐱᑦᓯᐊᖃᑎᒌᓐᓂᖅ ᐊᓯᒥᓄᑦ ᕿᑎᖓᓃᑦᑐᖅ ᑲᔪᓯᓂᖃᑦᓯᐊᕐᓂᖓᓄᑦ ᑖᑦᓱᒪ ᐃᓕᓐᓂᐊᕐᓯᓐᓈᕐᓂᐅᑉ.  ᐊᑐᓂᑦ 
ᓂᐲᑦ ᐊᒻᒪᓗ ᐃᓱᒪᒋᔭᑦ ᑐᑭᓯᔭᐅᕗᑦ ᐊᔾᔨᒌᒋᐊᖏᑦ. 

3. ᐅᖃᓕᒪᖃᑎᒌᓐᓂᖅ ᐊᔭᐅᕈᑕᐅᕗᖅ.  ᓇᓪᓕᐊᑐᐃᓐᓇᖅ ᐱᖃᑕᐅᒧᖅ ᐊᐱᕆᒍᓐᓇᕐᑐᖅ ᐊᑐᕐᑐᓂᒃ ᐊᐱᖅᑯᑎᓂᒃ 
ᓇᓪᓕᐊᓐᓄᑐᐃᓐᓇᖅ ᐱᖃᑕᐅᔪᓄᑦ ᐃᓕᓐᓂᐊᕐᓯᓐᓈᕐᓂᕐᒥ. 

4. ᑐᑦᓯᕋᕐᐳᒍᑦ ᖁᒻᒧᐊᖃᑦᑕᕐᓗᒋᑦ ᐊᒡᒐᓯ ᐊᒻᒪᓗ ᐅᑕᖅᑭᓗᓯ ᑕᐃᔭᐅᓂᕐᒥᒃ ᐱᑕᖃᒃᑲᐃᔪᓄᑦ ᓯᕗᕐᖓᒍᑦ 
ᐅᖃᓕᒪᓃᑦ. 

5. ᐃᓕᓐᓂᐊᕐᓯᓐᓈᕐᓂᖅ ᑭᓪᓕᖃᕐᒪᑦ ᒪᒡᕉᓐᓄᑦ ᐅᓪᓘᓐᓄᑦ.  ᑕᐃᒪᐃᓐᓂᖓᓄᑦ, ᐱᑕᖃᒃᑲᐅᔪᑦ ᐃᓕᓯᒍᓐᓇᕐᑐᑦ 
ᓈᒻᒪᑦᑐᓂᒃ ᐱᕕᑦᓴᓂᒃ ᐅᓂᒃᑳᓂᕐᓄᑦ, ᐅᖃᓕᒪᓂᕐᓄᑦ ᐊᒻᒪᓗ ᐊᐱᖅᓱᓂᕐᓄᑦ. 
 

6. ᑕᒡᕙᓴᐃᓐᓇᖅ ᖃᓪᓗᓈᑎᑐᑦ ᐊᒻᒪᓗ ᑭᓄᒃᑎᑐᑦ ᑐᓵᔩᑦ ᐱᑕᖃᐃᓐᓇᓂᐊᕐᑐᑦ ᐃᓕᓐᓂᐊᕐᓯᓐᓈᕐᓂᕐᒥ, ᑎᑭᐅᑎᓗᒍ 
ᓈᒻᒪᑦᑐᖅ ᐊᔪᕐᓇᖏᑉᐸᑦ.  ᑕᒪᓐᓇ ᐱᔾᔪᑎᒋᓪᓗᒍ, ᐊᐱᕆᒍᒪᕗᒍᑦ ᐅᖃᓕᒪᖁᓪᓗᓯ ᓱᒃᑲᐃᑦᑐᒥᒃ. 
 

7. ᐆᒪᔪᓕᕆᔨᕐᔪᐊᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓂᐊᕐᐳᑦ ᓇᐃᓈᕈᑎᓂᒃ ᐅᖃᓕᒪᐅᓯᕐᓄᑦ 
ᐃᓕᓐᓂᐊᕐᓯᓐᓈᕐᓂᕐᒥ ᑕᐃᑲᓂ ᑭᖑᓪᓕᕐᐹᑦ ᐃᓕᓐᓂᐊᕐᓯᓐᓈᕐᓂᕐᒧᑦ ᐅᓂᒃᑳᑦ.  ᑎᑎᕋᕐᑕᐅᓂᐊᕐᑐᑦ ᑕᒫᓂ 
ᐃᓕᓐᐊᓂᕐᓯᓐᓈᕐᓂᕐᒥ ᐊᒻᒪᓗ ᑐᑦᓯᕋᕐᐳᒍᑦ ᑕᐃᓯᖃᑦᑕᖁᓪᓗᓯ ᐊᑎᕐᓯᓐᓂᒃ ᐅᖃᓕᒪᓚᐅᖏᓂᑦᓯᓐᓂ.  
ᐱᕕᑦᓴᖃᕐᓂᐊᕐᐳᓯ ᕿᒥᒡᕈᓂᕐᒥᒃ ᑎᑎᕋᕆᐊᖓᕐᑕᓂᒃ ᐃᓕᓐᓂᐊᕐᓯᓐᓈᕐᓂᕐᒧᑦ ᑎᑎᕋᕐᑕᓂᒃ.  ᐱᕕᑦᓴᖃᕐᓂᐊᕐᑐᓯ 
ᐅᖃᓕᒪᓂᕐᒥᒃ ᖃᐅᔨᔭᐅᒍᒪᖖᒋᓪᓗᓯ ᐃᒫᒃ ᑖᒃᑯᐊ ᐅᖃᐅᓰᑦ ᐊᑕᑎᑕᐅᔾᔮᖏᑦᑐᑦ ᐅᖃᓕᒪᔪᓄᑦ. 


